[image: image1.png]Biapga Ha Penry6smika CeBepna MakeoHuja




                                                                МИНИСТЕРСТВО ЗА ОДБРАНА_

ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за одбрана

	Назив на предлогот на закон:
	Предлог на закон за изменување и дополнување на Законот за служба во Армијата

	Одговорно лице и контакт информации:
	

	Вид на Извештај:
	 FORMCHECKBOX 
Нацрт
 FORMCHECKBOX 
Предлог 


	Обврската за подготовка на предлогот на закон произлегува од:
	 FORMCHECKBOX 
 Годишна програма за работа на Владата на Република Северна Македонија
 FORMCHECKBOX 
 НПАА

 FORMCHECKBOX 
 Заклучок на Владата на Република Северна Македонија
 FORMCHECKBOX 
Друго _____________________________________

	Поврзаност со Директивите на ЕУ:
	

	Дали нацрт извештајот содржи информации согласно прописите кои се однесуваат на класифицираните информации:
	 FORMCHECKBOX 
Да

 FORMCHECKBOX 
Не

	Датум на објавување на нацрт Извештајот на ЕНЕР:
	

	Датум на доставување на нацрт Извештајот до Министерството за информатичко општество и администрација:
	

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат
	


1. 
Опис на состојбите во областа и дефинирање на проблемот
1.1 Опис на состојбите 

Со Законот за служба во Армијата на Република Македонија („Службен весник на Република Македонија“ бр. 36/10, 23/11, 47/11, 148/11, 55/12, 29/14, 33/15, 193/15 и 71/16 и „Службен весник на Република Северна Македонија“ бр. 101/19), се уредуваат статусот, правата, обврските, должностите и одговорностите на персоналот на служба во Армијата на Република Северна Македонија, како и системот на плати и надоместоци на плати и други примања во врска со службата во Армијата. 
Под служба во Армијата согласно постојниот закон, се смета вршење воени должности во Армијата. Како служба во Армијата се смета и вршење должности во Министерството за одбрана, Воената академија, другите органи на државната власт, трговските друштва, јавните претпријатија, установите и службите, воените претставништва на Република Северна Македонија во странство, учество во вежбовни активности и обука и во хуманитарни или мировни операции надвор од територијата на Република Северна Македонија, како и должности во мултинационални воени сили формирани согласно со ратификувани меѓународни договори кои Републиката ги склучила или им пристапила.
Со Предлог законот за изменување и дополнување на Законот за служба во Армијата, се врши проширување и допрецизирање на должностите кои се сметаат како должности во вршење на служба во Армијата, односно дека како служба во Армијата се смета вршење должности во Министерството за одбрана, Воената академија, другите органи на државната власт, трговските друштва, јавните претпријатија, установите и службите, учество на вежби, обука, хуманитарни, меѓународни операции, мисии и операции на Организацијата на Северноатлантскиот договор - НАТО и во примената на правото на индивидуална или колективна самоодбрана, операции за кризен менаџмент и кооперативна безбедност, како и вршење на должности во командните структури на НАТО, дипломатските претставништва на Републиката, команди, штабови и воени единици на меѓународни организации во странство и лоцирани на територијата на Република Северна Македонија. 
Законот, се менува и дополнува со цел да се усогласи законодавството од областа на вршењето на службата во Армијата на Република Северна Македонија, со законодавството на земјите членки на Северноатлатскиот сојуз - НАТО обврските и правилата во НАТО, особено во делот на применливоста на членот 5 од Северноатлатскиот договор. Членството во НАТО е стратешка определба на Република Северна Македонија.

Имајќи ја предвид определбата на Република Северна Македонија за членство во НАТО и во таа смисла и измената на Законот за одбрана, се укажа потреба од изменување и дополнување на предметниот закон. 
Со Предлог законот се уредува и правото на стаж на осигурување со зголемено траење кое ќе го остварат активниот воен и цивилен персонал на служба во Армијата.

Исто така се уредува можноста за стипендирање на лица за критични специјалности од страна на Министерството, заради поставување на должности во Армијата утврдени со актот за формација, со што стипендираното лице има обврска да остане во работен однос во Министерството во времетраење од најмалку двојно повеќе од времето за кое добивало стипендија, а условите и начинот на стипендирањето ги пропишува министерот за одбрана.

Се уредува прием на професионален војник на служба во Армијата, на начин што откако ќе ги исполни општите и посебните услови за прием утврдени со законот, Министерството со лицето ќе склучи договор во траење од три месеци во кој период влегува основна обука, а по чие успешно завршување се склучува договор со лицето со времетрење од четири години. 

Со предлог законот се продолжува времетрењето на договорот кој Министерството го склучува со професионалните војници, за времетрење од три на четири години, со цел да се обезбеди соодветна пополна на командите и единиците на Армијата, согласно потребите за менаџирање со персоналот. 

Се уредува начинот на оценување на активниот воен и цивилен персонал на служба во Армијата, поединечно и описно со степени: „особено се истакнува”, „се истакнува”, „добар”, „задоволува” и „не задоволува”. Степените на оценување се усогласени со НАТО регулативите. 
Воедно се уредува дека со степен на оценка „особено се истакнува“ можат да бидат оценети само 25% од вкупниот број на персонал по категории на служба во Армијата.
Се зголемуваат годините за унапредувањето на офицери и подофицери во непосредно повисок чин, со што годините поминати во претходниот чин се зголемуваат за по една година, освен за почетниот офицерски чин, потпоручник, со што ќе се обезбеди оптимално водење во кариерата за време на вршењето на служба во Армијата. Како дополнителен услов за унапредување на активниот воен персонал - офицери, подофицери и професионлани војници, се предвидува и истиот да е поставен на формациско место во непосредно повисок чин. 

За унапредување во офицерски чин мајор и повисоко, покрај условите за унапредување, се предвидува и задолжително познавање на најмалку еден од службените јазиците во употреба во НАТО, со ниво 2.2.2.2. според  STANAG 6001. Со овој услов ќе се обезбеди соодветен персонал кој ќе биде оспособен за распоредување на должности во командните структури на НАТО, како и во команди, штабови и единици на други меѓународни организации. 

Во хиерархијата на чинови на воениот персонал на служба во Армијата се воведуваат нови чинови: за професионални војници се воведува чин војник, a за подофицери се воведува чин водник I. класа, за кој во делот на системот за плати и надоместоци на плати се предвидуваат соодветни бодови според чинот, заради определување на платата, а чинот Генерал на Армија, како највисок чин во Армијата, се преименува во чин Генерал.

Понатаму се уредува упатувањето на работа на активниот воен и цивилен персонал во командните структури на НАТО, дипломатските претставништва на Републиката, команди, штабови и воени единици на меѓународни организации во странство и на територијата на Републиката, на стручно усовршување или образование во странство за потребите на Министерството за одбрана и Армијата, на начин што персоналот кој е упатен на работа, во рок од 30 дена од денот на враќањето се распоредува на работно место односно се поставува на формациско место, согласно неговиот степен на стручна подготовка и чин, а подготовките за распоредувањето во Министерството за одбрана започнуваат 60 дена пред крајот на мандатот или стручното усовршување или образование.

Во врска со станбено  обезбедување, се предвидува исплатување на надоместок на трошоци за станбено  обезбедување на активниот воен и цивилен персонал кој има засновано работен однос на неопределено време во Армијата, а активниот воен персонал кој има засновано работен однос на определено време во Армијата, ова право може да го оствари по навршување на четири години служба во Армијата. Висината на надоместокот на трошоци за станбено обезбедување е во висина на трошоците за одвоен живот. Ова право активниот воен и цивилен персонал ќе започне да го остварува од 01. март 2020 година.
Со Предлог законот за изменување и дополнување на Законот за служба во Армијата се врши измена во глава XX „Престанок на работен однос“, преку прецизирање на видови на прекин на работниот однос во насока на исполнување на зацртаните стратешки цели на Министерството за одбрана за интеграција во Европската Унија и НАТО и непречена реализација на усвоениот Стратегиски одбранбен преглед. 

Во оваа смисла се предвидува на активниот воен и цивилен персонал да му престане работниот однос по сила на закон со остварување на право на пензија, со навршени 55 години возраст и навршени 40 години пензиски стаж. По исклучок кога ќе настанат промени во актот за формација на Армијата, актот за систематизација на Министерството кои предизвикуваат укинување на единица, команда, штаб, или формациско место, односно работното место, при што во рок од 60 дена од денот на настанатите промени нема можност активниот воен и цивилен персонал да биде поставен на друго формациско, односно работно место, му престанува работниот однос со остварување на право на пензија со најмалку 25 години пензиски стаж, од кои најмалку 15 години пензиски стаж остварен во Армијата. Пензијата се пресметува во висина од 80% од просечната нето плата што активниот воен и цивилен персонал ја остварил во текот на најповолните 10 години од пензискиот стаж. Средствата за исплата на пензијата до навршување на годините на живот за остварување на право на старосна пензија, според прописите за пензиско и инвалидско осигурување се обезбедуваат од буџетот на Министерството за одбрана. Правото на пензија се остварува од Фондот за пензиско и инвалидско осигурување на Република Северна Македонија. 

Во Предлог законот е извршено и терминолошко усогласување и прецизирање на одредени поими.

1.2 Причини за проблемите кои се предмет на разгледување 
Врз основа на донесениот Стратегиски одбранбен преглед, усвоените и донесени стратешки документи во одбраната, констатиран е нефункционален и застарен систем на односите во вршењето на служба во Армијата, кој не може во целост да одговори на идните предизвици за членството на Република Северна Македонија во НАТО и Европската унија, од кои причини неопходни се соодветни законски измени во насока на реализација на истите. 

Целта на донесување на Законот за изменување и дополнување на Законот за служба во Армијата, е  градење на способен, финансиски прифатлив и одржлив одбранбен сектор, кој ќе ги поддржува напорите на Република Северна Македонија во изградбата на безбеден и стабилен свет.

Причина за проблемите кои се предмет на разгледување е периодот во кој постојниот Закон за служба во Армијата не е изменуван во насока на усогласување со законодавството од областа на одбраната и службата во армијата, со законодавството на земјите членки на НАТО.

2. 
Цели на предлог регулативата

Целта на Предлог законот за изменување и дополнување на Законот за служба во Армијата, е да се овозможи иден развој на Армијата, кој ќе се заснова на висококвалитетни лични и професионални вредности, со што ќе се создаде модерна и флексибилна Армија која ќе ги  извршува зададените одбранбени мисии и задачи и ќе дава позитивен придонес на патот на Република Северна Македонија кон полноправно членство во НАТО, како и да се создаде високо ниво на усогласеност со регулативите на НАТО и Европската Унија.
3.
Можни решенија (опции)

3.1
Опис на решението „не прави ништо“  
Со ова решение нема да се постигне целта заради која се предлага донесувањето на Законот за изменување и дополнување на Законот за служба во Армијата.

Доколку не се донесе новиот текст на законот, во сила  ќе останат законските решенија на Законот за служба во Армијата на Република Македонија донесен во 2010 година, кои не се компатибилни со решенијата на земјите членки на НАТО и стратешката определба на Република Северна Македонија.

3.2
Опис на можните решенија (опции) за решавање на проблемот 
Решенија кои се предлагаат се:

Активниот воен и цивилен персонал, припадниците на резервните сили на Армијата и вработените во Министерството за одбрана, да можат да учествуваат во вежби, обука, во хуманитарни и меѓународни операции, во НАТО мисии и операции, и операции во примената на правото на индивидуална или колективната самоодбрана, како и во операции за кризен менаџмент и кооперативна безбедност, надвор од територијата на Републиката.

Во согласност со ратификуваните меѓународни договори, активниот воен и цивилен персонал, припадниците на резервните сили на Армијата и вработените во Министерството за одбрана, можат да бидат упатени на должности во командните структури на НАТО, команди, штабови и воени единици на меѓународни организации надвор од територијата на Републиката и на територијата на Републиката.  

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Изменувањето и дополнувањето на Законот за служба во Армијата, нема да предизвика економски влијанија.

4.2
Фискални влијанија 

Изменувањето и дополнувањето на Законот за служба во Армијата, нема да предизвика фискални влијанија.
4.3
Социјални влијанија 

Изменувањето и дополнувањето на Законот за служба во Армијата, нема да предизвика социјални влијанија.
4.4
Влијанија врз животната средина 

Изменувањето и дополнувањето на Законот за одбрана нема да предизвика влијанија врз животната средина.
4.5
Административни влијанија и трошоци 

а) трошоци за спроведување 

Предложениот закон нема да предизвика трошоци за негово спроведување.
б) трошоци за почитување на регулативата 
Со предложените законски решенија не се предлага воведување на нови административни оптоварувања, формалности и трошоци, односно не се предвидени нови трошоци за издавање на лиценци, дозволи и друго за правните и физичките лица, со што не се влијае врз конкурентноста. 
5.
Консултации

5.1
Засегнати страни и начин на вклучување

Засегнатите страни ќе можат да ги дадат своите мислења кога Предлог законот ќе се објави на ЕНЕР.
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции)

Не се разгледуваа повеќе опции за поставените цели. 
6.2
Ризици во спроведувањето и примената на секое од можните решенија
             (опции)

6.3
Препорачано решение со образложение

Решенијата се содржани во законските измени и дополнувања.
7.
Спроведување на препорачаното решение

7.1
Потреба од менување на закони и подзаконска регулатива во областа или 
             други сродни области

Донесувањето на законот ќе предизвика потреба од менување на подзаконската регулатива во областа.

7.2
Потребни подзаконски акти и рок за нивно донесување

Потребните подзаконски акти се наведени во текстот на предлогот на законот, а нивното донесување е определено за шест месеци од влегувањето во сила на предложените изменувања и дополнувања. Прописите донесени врз основа на Законот за служба во Армијата на Република Македонија („Службен весник на Република Македонија“ бр. 36/10, 23/11, 47/11, 148/11, 55/12, 29/14, 33/15, 193/15 и 71/16 и „Службен весник на Република Северна Македонија“ бр. 101/19) ќе продолжат да се применуваат до донесувањето на новите прописи, доколку не се во спротивност со одредбите на предложените измени и дополнувања. 

7.3
Органи на државната управа, државни органи и други органи надлежни за 
             спроведување

За спроведување на целите на Предлог законот, надлежно е Министерството за одбрана.
7.4
Активности за обезбедување на ефикасно спроведување на предлогот на 
             закон

Активностите за обезбедување на ефикасно спроведување на законот ќе се преземаат последователно, во зависност од потребите. 
8.
Следење и евалуација

8.1 
Начин на следење на спроведувањето 

Резултатите од предложените законски решенија ќе се следат преку континуирано следење на примената на предложениот закон. 

8.2
Евалуација на ефектите од предлогот на закон и рокови 

Евалуација на ефектите од предложените законски решенија, може да се даде откако предложениот закон започне да се применува во пракса.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                                                      ..................................................






                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                         потпис на министерот 

